
1.  PENDAHULUAN

Selaras dengan Peraturan 68C (1) — (2) dibaca bersama dengan Peraturan 68 (2) —
(5) Peraturan-peraturan Tetap Dewan Negeri Selangor mengenai Jawatankuasa
Pilihan Mengenai Agensi, Badan Berkanun, dan Anak Syarikat Negeri Selangor
(JP-ABAS) dan menurut Peraturan Tetap 76 (1) — (6) Peraturan-peraturan Tetap
Dewan Negeri Selangor berkenaan Penyata daripada Jawatankuasa Pilihan,
Penyata ini disediakan dan dibentangkan dalam Mesyuarat Pertama, Penggal
Keempat, Dewan Negeri Selangor Darul Ehsan Kelima Belas Tahun 2026 pada
tarikh 20 April 2026 - 24 April 2026, 27 April 2026 - 30 April 2026 & 4 Mei 2026.

2. LATAR BELAKANG

2.1. Dalam mesyuarat JP-ABAS Bil. 14/2025, Jawatankuasa telah berbincang
mengenai anak syarikat Kerajaan Negeri yang terlibat dalam perumahan dan
bersetuju untuk memanggil Perumahan dan Hartanah Selangor Sdn Bhd
(PHSSB)

2.2. Dalam mesyuarat JP-ABAS Bil. 15/2025 pada 8 Disember 2025, Perumahan
dan Hartanah Selangor Sdn Bhd (PHSB) telah hadir bagi memberikan
penerangan mengenai status kewangan, operasi, hala tuju, dan rancangan
PHSSB. Pengurus Besar PHSSB telah hadir untuk menjawab persoalan yang

dikemukakan oleh Jawatankuasa.
2.3.  Ahli-ahli Jawatankuasa yang terlibat adalah:

2.3.1.  YB Tuan Rajiv A/L Rishyakaran
N34 Bukit Gasing)

2.3.2.  YB Tuan Ong Chun Wei
(N27 Balakong)

2.3.3.  YB Tuan Cheong Kian Young
(N25 Kajang)

2.3.4. YB Tuan Abbas Salimmi Bin Che Adzmi@Azmi
(N29 Seri Serdang)

2.3.5. YB Tuan Dr. Afif Bin Bahardin
(N33 Taman Medan)

2.3.6. YB Dato’ Noorazley Bin Yahya
(N10 Bukit Melawati)

2.3.7. YB Tuan Nushi Bin Mahfodz
(N24 Semenyih)

3. KETERANGAN PERUMAHAN DAN HARTANAH SELANGOR SDN BHD (PHSSB)
DALAM MESYUARAT BIL. 15/2025

3.1.

3.2.

3.3.

3.4.

3.5.

PHSSB mensasarkan pengurusan sebanyak 10,000 unit kediaman sewaan
menjelang tahun 2030. Pada masa ini, PHSSB menguruskan sebanyak 2,432
unit Program Perumahan Rakyat (PPR) dan kira-kira 1,202 unit Smart Sewa.
Jumlah ini dijangka akan meningkat apabila PHSSB mengambil alih
pengurusan PPR Lembah Subang 1 yang melibatkan 3,004 unit kediaman,
yang dijadualkan berkuat kuasa pada Januari 2026.

PHSSB mengambil sebanyak 20% daripada jumlah kutipan sebagai yuran

penyelenggaraan, manakala lebihan kutipan akan dipulangkan kepada LPHS.

PHSSB berupaya menampung kos operasi syarikat seperti pembayaran bil
utiliti, gaji kakitangan serta pelaksanaan pembaikan asas tanpa subsidi
daripada Kerajaan Negeri Selangor. Walau bagaimanapun, kerja-kerja
penyelenggaraan berskala besar seperti penggantian lif masih memerlukan

peruntukan dana daripada Kerajaan Negeri Selangor.

PHSSB menetapkan kadar sewaan standard sebanyak RM250 sebulan,
manakala kadar sewaan bagi penyewa miskin tegar ditetapkan sebanyak
RM124 sebulan.

PHSSB memaklumkan bahawa mekanisme utama bagi memastikan
pematuhan pembayaran sewa dilaksanakan melalui pemotongan bekalan air
secara konsisten pada setiap 21 hari bulan terhadap penyewa yang gagal

menjelaskan bayaran sewaan.

3.6.

3.7.

3.8.

3.9.

PHSSB menghadapi kesukaran untuk mengusir penyewa yang gagal
menjelaskan bayaran sewa serta memaklumkan bahawa kakitangan PHSSB

pernah berdepan dengan ancaman fizikal daripada pihak penyewa.

PHSSB pernah mempertimbangkan mengambil tindakan terhadap tunggakan

sewa, tetapi kos guaman untuk pengusiran adalah terlalu tinggi.

HSSB memaklumkan terdapat kewujudan penyewa lama yang tidak lagi
tergolong dalam golongan berpendapatan rendah namun enggan berpindah
kerana menikmati kadar sewaan yang rendah serta telah berintegrasi dengan

komuniti setempat.

PHSSB melaksanakan polisi tempoh penyewaan maksimum 10 tahun bagi
penyewa baharu bermula 2025 dengan mekanisme kenaikan sewa
berperingkat untuk menggalakkan penyewa yang tidak lagi tergolong dalam
golongan berpendapatan rendah keluar akhirnya. Polisi baru ini tidak terpakai

kepada penyewa sedia ada.

4. PENEMUAN JAWATANKUASA

4.1.

4.2.

4.3.

4.4,

Jawatankuasa mendapati bahawa penyambungan kontrak sewaan penghuni
PPR dibuat secara automatik dan tiada proses permohonan semula atau

pengisytiharan pendapatan setiap tahun.

Jawatankuasa mendapati PHSSB tidak melakukan semakan silang
pendapatan penyewa dengan pangkalan data kerajaan seperti e-Kasih,
Inisiatif Pendapatan Rakyat (IPR) dan Sumbangan Tunai Rahmah (STR).

Jawatankuasa mendapati unit PPR yang sedia ada adalah terhad dan
berpandangan kelayakan pendapatan isi rumah iaitu RM5,000 perlu disemak
semula. Golongan berpendapatan RM3,000 ke RM5,000 seharusnya mampu
menyewa tempat lain atau mengambil skim Smart Sewa, dan unit PPR harus

diberi keutamaan kepada golongan berpendapatan RM3,000 ke bawah.

Jawatankuasa mendapati terdapat kelompongan dalam prosedur tindakan

pengusiran terhadap penyewa yang gagal menjelaskan bayaran sewaan.

4.5.

Jawatankuasa mendapati unit-unit PPR yang rosak mengambil masa yang
lama untuk dibaik pulih dan menyebabkan kelewatan penyewaan kepada

penyewa baharu.

5. SARANAN JAWATANKUASA

5.1.

5.2.

5.3.

5.4.

Kerajaan Negeri disarankan agar mewajibkan semakan kelayakan tahunan
yang lebih ketat serta menurunkan had kelayakan pendapatan isi rumah PPR
daripada RM5,000 kepada RM3,000 supaya unit PPR yang terhad dapat

disewakan kepada penyewa yang benar-benar layak.

PHSSB disarankan agar melakukan semakan silang pendapatan penyewa
dengan pangkalan data kerajaan seperti e-Kasih, Inisiatif Pendapatan Rakyat
(IPR) dan Sumbangan Tunai Rahmah (STR).

Jawatankuasa mencadangkan agar prosedur yang lebih ketat bagi tamat
tempoh penyewaan seperti memberikan notis keluar serta merta jika
penyewa tidak menandatangani perjanjian baru atau gagal membuktikan
kelayakan sebelum tarikh luput. PHSSB juga perlu lebih tegas untuk
mengeluarkan penyewa yang tidak layak, demi memberi ruang kepada

senarai menunggu yang berkelayakan.

Jawatankuasa menyarankan unit-unit PPR yang rosak harus dibalik pulih dan
dikembalikan kepada penyewa baru dalam tempoh masa singkat iaitu kurang

dari 1 bulan.

6. SENARAI EDARAN

6.1.

Slaid pembentangan mengenai pelan pengoperasian, prestasi kewangan,
dan hala tuju PHSSB kepada Jawatankuasa Pilihan Agensi, Badan Berkanun
Dan Anak Syarikat (JP-ABAS) Bagi Dewan Negeri Selangor 2025.

7. PERAKUAN

Jawatankuasa ini ingin merakamkan ucapan terima kasih kepada semua wakil
agensi/individu yang telah mengemukakan keterangan serta semua pihak yang terlibat
secara langsung mahupun tidak langsung dalam menjayakan penyediaan penyata ini.
Jawatankuasa berharap hubungan baik dapat dikekalkan di samping meningkatkan prestasi

kecemerlangan dalam menjalankan fungsi dan peranan masing-masing.

Penyata ini telah dibincang dan diluluskan oleh dalam Mesyuarat Jawatankuasa Pilihan
Mengenai Agensi, Badan Berkanun, Dan Anak Syarikat Negeri Selangor (JP-ABAS)
Bil.6/2026 pada 11 Mac 2026.

Disahkan oleh:

Y.B. Tuan Rajiv A/L Rishyakaran
Pengerusi
Jawatankuasa Pilihan mengenai Agensi, Badan Berkanun, Dan Anak Syarikat (JP-ABAS)

Dewan Negeri Selangor

URUS SETIA

1) Puan Gayathri Prasena a/p Jaya Kumar

Setiausaha Bahagian (Dewan)

2) Encik Ahmad Fuad Hilmi Bin Muhamad

Penolong Setiausaha (Dewan)

3) Cik Nurul Liana Binti Musa

Penolong Pegawai Tadbir (Dewan)

4) Puan Salmiah Binti Hamdan

Pegawai Penyelidik Kanan

4) Encik Mohamad Najmi Bin Abd Razak
Pegawai Penyelidik

5) Encik Gracemond Bong Ping Ming
Pegawai Penyelidik



